
Ensignamen
La demando de recouneissènço dóu nissart coume 
lengo regiounalo...  ( Pajo 2 )

Enmanuèl
Desiles
Presentacioun de soun nou-
vèu libre, lou 12 de mai à 
Maiano…

Pajo 6

Forum dis Aulnes
6enco edicioun
Lou dissate 7 e lou dimenche 
8 d’abriéu à Sant-Martin-de-
Crau…

Pajo 8

Lou nivoulas
radiou-atiéu
A passa en Prouvènço 
pèr bandi tranquilet soun 
Rhutenium 106…

Pajo  12

À LA UNO

Counvencioun
Forum d’oc
de Prouvènço-Aup-

Costo d’Azur
Dissate 14 d’abriéu 2018

de 13 ouro 30 à 18 ouro

Sant Meissemin-
La Santo Baumo

sus lou tèmo
Proumòure 

l’óucitan-lengo d’oc
dins li prougramo 

d’acioun di Pargue naturau

13 ouro 30 : Acuei.
14 ouro : Duberturo de la Counvencioun pèr 
Moussu lou Maire de Sant-Meissemin.
Intervencioun dis elegit.
14 ouro 15 : Presentacioun de la sessioun pèr 
lou Presidènt dóu Forum d’Oc.
14 ouro 30 : Pargue naturau e proumoucioun 
de la lengo e de la culturo regiounalo. Madamo 
Jaumelino Bouyac, Counseiero regiounalo 
delegado i Pargue Naturau Regiounau.
14 ouro 45 : L’eisèmple dóu Pargue Naturau 
Regiounau de la Santo Baumo.
M. Michèu Gros, Maire de la Roco-Brussano, 
presidènt dóu Pargue,
M. Aleissandre Noël, Direitour dóu Pargue : 
l’óucitan-lengo d’oc dins la charto dóu Pargue.
M. Michèu Arnaud, presidènt dóu “ Coumitat 
Prouvençau de la Santo Baumo — Comitat 
Provençau de la Santa Bauma ” : de pisto 
councrèto.
Filme : La Santo Baumo e lou proujèt “ Siam 
d’Aqui ” de l’escolo Jean-Mermoz d’Aubagno.
15 ouro 15 : Entrevisto filmado de Madamo 
Estefanìo Pouplier, cargado de messioun 
culturo óucitano dóu Pargue dóu Perigord-
Lemousin.
15 ouro 30 : Taulo redouno. Dis entencioun au 
councrèt. Diregido pèr M. Jan-Marc Thénoux, 
presidènt de l’Ecoumuseon de la Santo 
Baumo, emé midamo Elèno Dragon, Marìo-
Franceso Lamotte, Eliano Tourtet, Messiés 
Jan-Michèu Couve, Roubert Eymoni, Glaude 
Holyst, Andriéu Inaudi.
16 ouro 15 : Escàmbi emé lou publi.
16 ouro 30 : Pauso.
16 ouro 45 : Travai en coumessioun : 
Desvouloupamen durable e poudé lou-
cau, Ensigamen e fourmacioun, Culturo e 
Coumunicacioun.
17 ouro 30 : Sintèsi : counclusioun pèr Jan-
Marc Thénoux.
18 ouro :  Aperitiéu óufert pèr lou Forum d’Oc.

Espousicoun-vèndo de proudu dóu terraire.

LOU FORUM D’OC

Rampelado

Vous demandan de veni noum-
brous à la Counvencioun dóu 
Forum d’Oc lou dissate 14 
d’abriéu à Sant-Meissemin-La 
Santo-Baumo (Var ) sus lou 
tèmo de faire intra l’óucitan-len-
go d’oc dins li pargue naturau.

Sabès-ti que li Pague naturau, 
regiounau e naciounau, recuer-
bon quàsi lou tiers de la sufàci 
de la regioun e que ié rèsto 

un cinquen de la poupulacioun 
regiounalo ?
Se mesuro alor l’impourtanço de 
proumòure nosto lengo dins li 
prougramo e li charto di Pargue 
naturau, coume es adeja esta fa 
dins d’àutri regioun de Franço.
Lou nouvèu Pargue naturau de 
la Santo Baumo, gràci à l’acioun 
Coumitat Prouvençau mounte 
l’AELOC e lou Forum d’Oc se 
soun moubilisa, a pres dins sa 
charto d’engajamen fort pèr la 
presènci dóu prouvençau dins la 

signaletico, dins la fourmacioun 
di persounau, e dins l’espandi-
men de la lengo sus lou territòri 
dóu Pargue.
Nous fau èstre lou mai noum-
brous poussible à Sant-
Meissemin pèr sousteni l’acioun 
dóu Forum d’oc proche li res-
pounsable regiounau e loucau di 
Pargue naturau de Prouvènço-
Aup-Costo d’Azur pèr fin que se 
desvouloupe la presènci de la 
lengo dins si proujèt e acioun.

Lou Burèu de l’AELOC.

Sant-Meissemin La Santo Baumo


